
Samþykkt í borgarráði 25. maí 2023. 

 
Breytingin felst í því að texta er breytt í kaflanum „Svalir“. 

Texti í gildandi skilmálum um svalir er svohljóðandi: 

Heimilt er að útbúa innfelldar svalir í ytri kannt núverandi 
byggingalínu (þ.e. frá Súðavogi, Dugguvogi, og Tranavogi). Að 
hámarki má breyta 50% núverandi glugga hverrar hæðar í 
innfelldar svalir.  
Heimilt er að útbúa utanáliggjandi svalir á húshliðar að 
Súðarvogi, Dugguvogi, og Tranavogi. Að hámarki mega 
utanáliggjandi svalir ná 1,2 m út frá húshlið og  þekja allt að 50% 
núverandi glugga hverrar hæðar.  
Við gerð á svölum skal eftir fremsta megni varðveita þá 
gluggasetningu sem fyrir er í byggingum. Vanda skal alla hönnun 
og frágang á svölum og samræma útlit þeirra í hverju húsi fyrir 
sig. 
Ennfremur er heimilt að koma fyrir frönskum svölum, sem eru 
gólfsíð opnanleg fög með handriði að utanverðu, en þó þannig 
að þær skagi ekki út fyrir byggingarmassa. Vanda skal vel 
hönnun á frönskum svölum og verða þær ávallt að falla vel að 
núverandi útliti. 

Tillaga að breyttum texta skilmála um svalir er svohljóðandi: 

Heimilt er að útbúa innfelldar svalir í ytri kannt núverandi 
byggingalínu (þ.e. frá Súðavogi, Dugguvogi, og Tranavogi). Að 
hámarki má breyta 50% núverandi glugga hverrar hæðar í 
innfelldar svalir. 
Einnig er heimilt að útbúa utanáliggjandi svalir á húshliðar að 
Súðarvogi, Dugguvogi, og Tranavogi, þ.m.t. franskar svalir, að 
uppfylltum eftirfarandi skilyrðum: 

1. Svalir nái að hámarki 1,6 m út frá húshlið. 
2. Svalir þeki að hámarki 50% núverandi glugga hverrar hæðar. 
3. Dýpt svala skal ekki skerða umferð um götu eða starfsemi á 

jarðhæðum. 
4. Stíleinkenni sérhverrar byggingar skulu vera ráðandi í útlits-

hönnun svala, sem og í efnis- og litavali, og skal útlit svala vera 
samræmt í hverri byggingu fyrir sig þótt dýpt svala geti verið 
mismunandi eftir aðstæðum. 

